
PERMBLEDHJE

Ky studim vleréson parametrat e rritjes dhe ritmet e
mortalitetit té tre peshqve me réndési ekonomike pér
industriné e peshkimit né ligenin e Pogradecit: krapit -
Cyprinus carpio carpio (Linnaeus, 1758), cironkés -
Alburnus alburnus alborella (de Filippi, 1844) dhe
skorbusit - Chondrostoma nasus ohridanus (Karaman,
1924). Kurbat e rritjes sé tre popullatave u ndértuan
bazuar né pozicionet relative té grup gjatésive me
shpeshtésiné mé té madhe té individéve. Bazuar né té
dhénat e gjatési-shpeshtésisé u vlerésuan parametrat e
rrities von Bertalanffy dhe ritmet e mortalitetit.
Kombinimi i ritmit té larté té mortalitetit té popullatés
sé krapit dhe asaj té cironkés dhe riprodhimit té kétyre
peshqve vetém njé heré né vit, i bén kéta peshq
veganérisht té prekshém nga rritja e
shfrytézueshmérisé. Cdo rritje e ritmit té mortalitetit,
do té rrezikonte mbijetesén e kétyre specieve.
Mortaliteti i larté nga peshkimi i skorbusit dhe
pamundésia e tij pér t'u riprodhuar né kushte natyrore
ka shpéné né njé ulje ekstreme té rezervés né ligen
dhe ka rrezikuar zhdukjen e species. Pér kéto arésye
zbatimi i planit té menaxhimit té rezervave peshkore té
ligenit dhe vlerésimi i vazhdueshém i karakteristikave
biologjike té krapit, cironkés dhe skorbusit do té
siguronte jo vetém shfrytézimin mé té géndrueshém té
kétyre popullatave, por edhe rigjenerimin e tyre.

Fjalét kyg: Parametrat e rritjes, Cyprinidae, Ligeni i
Pogradecit

ABSTRACT

The paper considers the growth parameters and
mortality rates of three out of ten most commercially
important fishes for the fishing industry in Ohrid Lake:
Cyprinus carpio carpio (Linnaeus, 1758), Alburnus
alburnus alborella (de Filippi, 1844) and Chondrostoma
nasus ohridanus (Karaman, 1924). The growth curves
for the tree populations were estimated from the
relative position of the modes in a single length
frequency sample. The length-frequency data were
used for estimating the von Bertalanffy growth
parameters and mortality rates. The combination of
high total mortality for carp and bleak population and
one breeding season per year make the fishes
vulnerable to any increase in exploitation rate. The
increase of mortality rate, such as fishery, would
seriously compromise the survival of these species.
High fishing mortality of Chondrostoma and its
unability for natural reproduction due to introduced
changes in the local hydrological system has resulted in
a drastic decrease of its reserve and endanger the
species. Therefore the enforcement of the fishery
managing plan of the lake and the continual evaluation
of the biological characteristics of carp, bleak and
chondrostoma will ensure not only the sustainable
exploitation of the reserve, but also their recovery.

HYRIJE

Peshkimi né Ligenin e Pogradecit ekziston qé prej
dekadash, duke shfrytézuar 10 specie peshqish, nga 19
gé gjenden né kushte natyrore né ligen. Réndési
ekonomike para sé gjithash paragesin 2 speciet relike

endemike — korani (Salmo letnica) dhe belushka
(Acantholingua ohridanus). Nga peshqit e familjes sé
krapit (Cyprinidae) réndési paraqgesin cironka (Alburnus
alburnus alborella), krapi (Cyprinus carpio), mérena
(Barbus meridionalis petenyi), skorbusi (Chondrostoma
nasus ohridanus), merenka (Gobio gobio ohridanus),
shkorti (Rutilus rubillio ohridanus), mlyshi i Pogradecit
(Leucius chephalus albus).

Burimet peshkore té ligenit i jané nénshtruar njé
presioni t&é madh. Peshkimi ilegal por edhe ai legal
operon me sforco peshkimi ilegale, p.sh. shfrytézohen
burimet peshkore gjaté sezoneve té riprodhimit,
peshkohet me rrjeta me syze me pérmasa ilegale, qé
rezultojné né zénie té peshqve té vegjél, etj. Presion
mbi popullatat peshkore té ligenit ushtrojné gjithashtu
edhe ndotja dhe eutrofizimi lokal si edhe degradimi i
habitatit, i cili ka ndikuar shumé né ndryshimin e
strukturés sé tabanit té ligenit qé shérben si vend
riprodhimi pér disa specie peshqish. Né dekadén e
fundit zéniet né ligen jané vlerésuar ndérmjet 200.000
dhe 300.000 kg peshk né vit (9). Sipas burimeve te
Drejtorise se Peshkimit zénia e cironkés né ligenin e
Pogradecit pérbén rreth 10% té totalit té zénieve,
ndérsa zénia e krapit 8% dhe e skorbusit vetém 1% (4).
Té dhénat mé té fundit tregojné se zéniet mund té jené
edhe mé té médha sesa kapaciteti prodhues i ligenit.

Zvogélimi i prodhimtarisé peshkore né ligenin e
Pogradecit kérkon ndérhyrije té menjéhershme.
Hartimi i planeve efektive menaxhuese, kérkon

monitorimin e rezervave peshkore né ményré té
vazhdueshme. Ky studim éshté njé pérpjekje pér té
vlerésuar parametrat e rritjes, ritmin e mortalitetit dhe
shfrytézueshmériné e tre popullatave té peshqve té
familjes Cyprinidae (krapit, cironkeés, skorbusi), té cilat
lejojné vlerésimin mé té sakté té rezervave té tyre dhe
zbatimin e masave pér shfrytézimin e géndrueshém té
kétyre rezervave.

MATERIALI DHE METODA

Kampjonet e peshqve jané siguruar nga ekonomité
lokale té peshkimit né periudhén tetor — dhjetor 2008.
Peshkimi éshté kryer me rrjeta peshkimi me madhési
té ndryshme syzesh: pér cironkén trata gjuce me
madhési syzesh 12, 13 dhe 22 mm; pér kapin dhe
skorbusin rrjeta me pérmasa zyzesh 36, 40, 44, 50, 60,
70 dhe 80 mm dhe me mrezha me pérmasa syzesh
100, 120 dhe 140 mm. Té dhénat mbi gjatésiné (TL) pér
¢do kampjonim (1 x javé gjaté gjithé périudhés) u
bashkuan si njé kampjon i vetém. Duke marré parasysh
kohén e shkurtér té kamjonimit nuk éshté marré
parasysh rritja e peshkut gjaté késaj periudhe. Vlerat e
gjatésisé u grupuan né klasa gjatésish me diferencé 5, 1
dhe 2 cm pérkatésisht pér krapin, cironkén dhe
skorbusin dhe bazuar né to u ndértuan diagramat e

gjatési-frekuencés. Gjithashtu u supozua se kampjonet
e peshqve né diagrama pérfagésojné popullatat e
peshqve té sipérpérmendur né ligen, gé do té thoté gé
sforco e pérdorur pér kampjonim éshté totalisht
joselektive. Kurbat e rritjes sé popullatave té peshqve u
ndértuan bazuar né pozicionet relative té klasé-
gjatésive me numrin mé té madh té individéve (5),
ndérsa parametrat e rritjes u llogaritén sipas von
Bertalanffy (8):
Li= Lo(1-exp[-K (t - to)])

ku: Lt — gjatésia e pérgjithshme (TL né cm) né
moshén t; L.. — gjatésia maksimale teorike (cm); K —
koefigienti i rritjes (vit™); ty, — mosha teorike né
gjatésiné 0.

Parametrat e rritjes sipas von Bertalanffy u vlerésuan
sipas metodés jolineare té katroréve mé té vegjél, qé
ka té béjé me kérkimin komjuterik té vlerave mé
optimale té parametrave gé rezultojné né njé model
gé i pérshtatet mé miré vlerave té vézhguara ose qé
minimizon shumén e katroréve té diferencés midis
vlerave té vézhuara dhe atyre té llogaritura (1).
Ritmi i mortalitetit (Z) u vlerésua népérmjet funksionit
té zénieve (7):

In[N¢] = In[No] - Z,
ku: No — numri fillestar i individéve té popullatés; N,
— numri i individéve gé mbijetojné
Z, — shpejtésia e mortalitetit.

Mortaliteti natyror (M) dhe mortaliteti nga peshkimi
(F) u vlerésua duke pérdorur formulén empirike sipas
Pauly (5):

InM =-0.0152-0.279*In L..+0.6543*InK+0.463*InT

dhe Z=M+F

Krahas mortalitetit u llogarit edhe shfrytézueshméria
ose efektiviteti i zénieve (E) té popullatave té peshqve
né ligen.

E=F/(F+M)

REZULTATET DHE DISKUTIMI
Rezultatet dhe diskutimi i tyre jané paraqitur vegas pér
¢do specie.

Popullata e krapit

Gjatésia totale (TL) e individéve té kampjonit té
krapit varion nga 15.3 cm né 71.0 cm. Gjatésia totale
mesatare u llogarit 43.0 cm dhe éshté mé e ulét se ajo
gé raporton Rakaj (6) pér krapin e ligenit té Pogradecit
(TLnes=47 cm). Si¢ vézhgohet edhe nga diagrama e
shpérndarjes gjatési-frekuencé (Figura 1), grupet
dominante té gjatésisé jané 20.4 cm (23.1%), 15.2 cm
(21.2%) dhe 30.6 cm (15.4%).

Figura 1. Shpérndarja gjatési-shpeshtési e kampjonit té krapit (n=104). Me shigjeté jané shénuar klasé-gjatésité e tre
grupeve té ndryshme moshore me numrin mé té madh té individéve.

Pérbérja moshore e té gjithé individéve té ekzaminuar
(104 individé) varion nga aférsisht 1 vjeg deri né 8.5
vjeg, qé i korespondon ekzemplarit me gjatésiné mé té
madhe (TLy,=71.0cm).

Figura 2. Kurba e rritjes von Bertalanffy e popullatés
sé krapit. Shenjat né formé rombi tregojné vlerat e
matura, ndérsa ato né formé katrori vlerat e
llogaritura.

Kurba e rritjes (Figura 2) éshté ndértuar bazuar né
pozicionet relative té tre grupeve moshore té gjetura
né kampjonin e vetém té té dhénave gjatési —
shpeshtési. Parametrat e rritjes sipas von Bertalanffy
pér popullatén e krapit jané: K=0.29 vit‘l, L.=78.2 cm
dhe ty=-0.01, SSR=6.36. Vlera e koefigientit té rritjes
éshté lehtésisht mé e larté se ajo gé japin autorét
magedonas pér krapin e kétij ligeni. Rritja e popullatés

pérgjaté viteve éshté e véshtiré té interpretohet sa
kohé gqé mungojné té dhénat pér krahasim. Gjatésia
mesatare éshté mé e vogél se ajo qé raporton Rakaj (6)
pér krapin e kétij ligeni (TL=47 cm), ndérsa vlera e K
dhe L.. jané mé té uléta se ato té popullatés sé e krapit
gé popullon ligenin e Shkodrés (K=0.31 vit?; L.=101.3
cm) (3).

Shpérndarja gjatési — shpeshtési éshté transformuar né
shpérndarjen moshé-shpeshtési népérmjet kurbés sé
zénieve (Figura 3). Né llogaritjen e ritmit té mortalitetit
jané pérjashtuar grupet e individéve (shenjat né formé
rombi) gqé ose nuk jané rekrutuar akoma né popullaté
ose kané pérmasa té vogla dhe nuk jané plotésisht
vulnerabél nga sforco e peshkimit, si edhe individét me
gjatési té madhe, tek té cilét marrédhénia midis
moshés dhe gjatésisé béhet e pasigurt.

Ritmi i mortalitetit total (Z) pér popullatén e krapit né
ligen éshté llogaritur né 0.54 vit! ose 41.8%.
Mortaliteti natyror (M) pér kété popullaté éshté 0.24
vit dhe mortaliteti nga peshkimi 0.30 vit™.
Mbéshtetur né té dhénat e ritmit té€ mortalitetit,
shfrytézueshméria e zénieve (E) llogaritet né 0.56 vit™.
Duket se popullata e krapit né ligen éshté shfrytézuar
maksimalisht. Megjithé peshkézimin e ligenit me larva
dhe rasate krapi (4) vlera e larté e shfrytézueshmérisé
éshté tregues i presionit nga aktiviteti i peshkimit.

Figura 3. Kurba e zénieve pér popullatén e krapit.

Popullata e cironkés

Gjatésia totale mesatare e individéve té kampjonit,
gé supozohet t'i korrespondojé popullatés sé cironkés
éshté 10.6 cm. Grupet dominuese té gjatésisé jané 9.4
cm (18.1%), 8.3 cm (16.3%) dhe 10.10 cm (14.4%)
(Figura 4). Numri mé i madh i individéve té peshkuar i
takojné moshés 1 — 1.5 vjegare.
Parametrat e rritjes pér popullatén e cironkés llogaritur
sipas metodés jolineare té katroréve mé té vegjél
(Figura 5) jané: K=0.78 vit!, L.=16.7 cm dhe to=-0.02,

SSR=0.34. Koefigienti i rritjes sé popullatés sé cironkeés
né ligenin e Pogradecit paraqgitet mé i larté se ai i
popullatés sé késaj specie né ligenin e Shkodrés dhe
até té Ulzés, pérkatésisht 0.52 vit™ dhe 0.45 vit™ (2).
Bazuar né kurbén e zénieve (Figura 6) vlerat e ritmit té
mortalitetit total (Z), mortalitetit natyror (M) dhe
mortalitetit nga peshkimi (F) pér popullatén e cironkés
jané llogaritur Z=0.46 vit" ose 36.9%; M=0.40 vit";
F=0.06 vit". Vlera e ulét e mortalitetit nga peshkimi si
edhe efektiviteti i zénieve prej 0,13 vit™ né kété rast
nuk éshté rezultat i sforcos sé dobét nga peshkimi, por
rezulton nga pérjashtimi i individéve me moshé mé té
vogél se 0.6 vjeg (TLmes € késaj moshe éshté 6.5 cm) né
funksionin e zénieve. Pérkundrazi, pérgindja e ulét e
individéve me gjatési mbi 10 cm (40%) dhe sforco
ilegale e peshkimit me rrjeta me pérmasa syzesh mé té
vogla se ato té lejuara pér zénien e cironkés éshté
tregues i sforcos sé larté té peshkimit. Bazuar né
Rregulloren pér Zbatimin e Ligjshmérisé né Peshkim
dhe Akuakulturé, daté 29.03.2005, gjatésia minimale e
cironkés e lejuar pér t'u peshkuar éshté 10 cm.

frekuence (ndivide)

Figura 4. Shpérndarja gjatési-shpeshtési e kampjonit té cironkés (n=160). Me shigjeté jané shénuar klasé-gjatésité e
tre grupeve té ndryshme moshore me numrin mé té madh té individéve.

Figura 5. Kurba e rritjes von Bertalanffy e popullatés
sé cironkés. Shenjat né formé rombi tregojné vlerat e
matura, ndérsa ato né formé Kkatrori vlerat e
llogaritura.

Figura 6. Kurba e zénieve pér popullatén e cironkés.

Figura 7. Shpérndarja gjatési-shpeshtési e kampjonit té skorbusit (n=30). Me shigjeté jané shénuar klasé-gjatésité e
tre grupeve té ndryshme moshore me numrin mé té madh té individéve.

Popullata e skorbusit

Numri i individéve té kampjonit té marré nga
popullata e skorbusit né ligenin e Pogradecit éshté i
vogél (n=30) (Figura 7), fakt ky qé mbéshtet vlerésimet
se rezervat e késaj specie né ligen jané té uléta.
Gjatésia totale mesatare e individéve té kampjonit
éshté 17.9 cm dhe parametrat e rritjes von Bertalanffy
(Figura 8) jané: K=0.50 vit?, L.=29.1 cm dhe t,=-0.05,
SSR=6.44. Kéto vlera duhen marré me rezerva pér
shkak té numrit té vogél té individéve té
kampjonaturés. Né Figurén 9 éshté paraqitur kurba e
zénieve pér popullatén e skorbusit mbi bazén e té cilés

jané llogaritur ritmet e mortalitetit: Z=0.66 vit™ ose
48.5%; M=0.21 vit’; F=0.46 vit". Efektiviteti i z&énieve
&shté vlerésuar 0.69 vit™. Ritmi i larté i mortalitetit nga
peshkimi dhe frenimi i riprodhimit natyral té kétij
peshku pas ndryshimeve né sistemin hidrologjik té
ligenit né vitet '80 ka béré qé rezevat e skorbusit né
ligen té zvogélohen né ményré drastike dhe specia té
rrezikojé zhdukjen.

Figura 8. Kurba e rritjes von Bertalanffy e popullatés

sé skorbusit. Shenjat né formé rombi tregojné vlerat e

matura, ndérsa ato né formé katrori vlerat e
llogaritura.

Figura 9. Kurba e zénieve pér popullatén e skorbusit.

PERFUNDIME

Kombinimi i ritmit té larté té mortalitetit (Z) pér
popullatén e krapit dhe té cironkés dhe riprodhimit
vetém njé heré né vit i bén kéta peshq veganérisht té
prekshém nga rritja e nivelit té shfrytézueshmeérisé.
Cdo rritje e ritmit té mortalitetit, do té rrezikonte
mbijetesén e kétyre popullatave. Ritmi i larté i

mortalitetit té skorbusit nga peshkimi dhe pamundésia
e riprodhimit natyral té tij pas ndryshimeve né sistemin
hidrologjik té ligenit ka sjellé zvogélimin drastik té
rezerveés sé tij dhe rrezikimin e species. Pér kéto arésye
zbatimi i planit té menaxhimit té rezervave peshkore té
ligenit dhe vlerésimi i vazhdueshém i karakteristikave
biologjike té krapit, cironkés dhe skorbusit do té
siguronte jo vetém shfrytézimin mé té géndrueshém té
kétyre popullatave, por edhe rigjenerimin e tyre.

